
ՈՐՈՇՈՒՄ
<<____>>   _________   2012 թ.  N  ____ -Ն
<< ԵՐԵՎԱՆ ՔԱՂԱՔԻ ԴՊՐՈՑՆԵՐՈՒՄ, ՀԻՎԱՆԴԱՆՈՑՆԵՐՈՒՄ ԵՎ ԱՅԼ ԲՈՒԺՀԻՄՆԱՐԿՆԵՐՈՒՄ, ՊԵՏԱԿԱՆ ԿԱՌԱՎԱՐՄԱՆ ԵՎ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐՈՒՄ ՈՒԺԵՂ ԵՐԿՐԱՇԱՐԺԻ ԺԱՄԱՆԱԿ ԳՈՐԾՈՂՈՒԹՅՈՒՆՆԵՐԻ ԵՎ ՎԱՐՔԱԿԱՆՈՆՆԵՐԻ ՈՒՍՈՒՑՈՒՄ>> ՊԻԼՈՏԱՅԻՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ
Հայաստանի Հանրապետության կառավարության 2010 թվականի դեկտեմբերի 30-ի N 1760-Ն որոշման հավելվածի տասներորդ կետին համապատասխան` Հայաստանի Հանրապետության կառավարությունը որոշում է.

1. Հաստատել Երևան քաղաքի դպրոցներում, հիվանդանոցներում և այլ բուժհիմնարկներում, պետական կառավարման և տեղական ինքնակառավարման մարմիններում ուժեղ երկրաշարժի ժամանակ գործողությունների և վարքականոնների ուսուցման պիլոտային ծրագիրը ՝ համաձայն հավելվածի:

2. Հայաստանի Հանրապետության ֆինանսների նախարարին` Երևան քաղաքի դպրոցներում, հիվանդանոցներում և այլ բուժհիմնարկներում, պետական կառավարման և տեղական ինքնակառավարման մարմիններում ուժեղ երկրաշարժի ժամանակ գործողությունների և վարքականոնների ուսուցման պիլոտային ծրագրի ֆինանսավորման 
հնարավորության հարցը` սահման​ված կարգով ներկայացված հայտի առկայության պայմաններում, քննարկել համա​պատաս​խան տարվա բյուջետային գործընթացի շրջանակներում:
3. Սույն որոշումն ուժի մեջ է մտնում պաշտոնական հրապարակման օրվան  հաջորդող տասներորդ օրը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                   ՎԱՐՉԱՊԵՏ                                                     Տ. ՍԱՐԳՍՅԱՆ
[image: image1.wmf]
Հավելված

ՀՀ կառավարության ----  ------  թ.

N ---- -Ն որոշման

ՊԻԼՈՏԱՅԻՆ ԾՐԱԳԻՐ

ԵՐԵՎԱՆ ՔԱՂԱՔԻ ԴՊՐՈՑՆԵՐՈՒՄ, ՀԻՎԱՆԴԱՆՈՑՆԵՐՈՒՄ ԵՎ ԱՅԼ ԲՈՒԺՀԻՄՆԱՐԿՆԵՐՈՒՄ, ՊԵՏԱԿԱՆ ԿԱՌԱՎԱՐՄԱՆ ԵՎ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐՈՒՄ ՈՒԺԵՂ ԵՐԿՐԱՇԱՐԺԻ ԺԱՄԱՆԱԿ ԳՈՐԾՈՂՈՒԹՅՈՒՆՆԵՐԻ ԵՎ ՎԱՐՔԱԿԱՆՈՆՆԵՐԻ ՈՒՍՈՒՑՈՒՄ
I. Ներածություն

1. Բնության աղետների մեջ երկրաշարժերն իրենց պատճառած վնասներով, ավերվածության ծավալներով հավասարը չունեն: Երկրաշարժի վտանգավորությունը չափազանց մեծ է, քանի որ առայժմ դրա առաջացման ստույգ ժամանակի կանխորոշում գոյություն չունի: Այն տեղի է ունենում հանկարծակի, վայրկյանների ընթացքում և հնարավորություն չի  տալիս մարդկանց պաշտպանական գործողություններ ձեռնարկելու: Նա, ով ապրում է սեյսմաակտիվ տարածքում, պետք է հաշտվի այն մտքի հետ, որ յուրաքանչյուր պահի կարող է լինել ուժեղ երկրաշարժ: Սակայն մարդը կարող է էականորեն նվազեցնել սեյսմիկ ռիսկը, եթե նախապատրաստվի երկրաշարժին: Աղետին նախապատրաստվելու ծրագրերում մեծ  դեր է հատկացվում բնակչությանը: Նախ, յուրաքանչյուր բնակիչ պետք է գիտենա իր անելիքները մինչև երկրաշարժը, երկրաշարժի պահին և հետո: Նշանակալի դեր է խաղում հոգեբանական  նախապատրաստումը երկրաշարժին, քանզի դրանով հնարավոր կլինի դիմակայել բացասական հոգեվիճակների ազդեցությանը:

2. Ժամանակակից ուսումնակրթական համակարգում (դպրոցից մինչև բուհերը) անհրաժեշտաբար ուսուցանվում են ամենատարբեր առարկաներ, որոնք մասնագիտական գործունեության համար պետք է հիմք հանդիսանան ապագայում նրանց առջև ծառացած տեսական և գործնական խնդիրների լուծման ժամանակ: Սակայն չնախատեսված վտանգավոր իրավիճակների, առավել ևս արտակարգ իրավիճակների համար գրեթե ոչինչ չի արվում:

3. 1988թ.-ի Սպիտակի երկրաշարժից հետո հատուկ ուշադրություն սկսվեց դարձվել երկրաշարժի նկատմամբ բնակչության պաշտպանվածության հիմնախնդրին և պատահական չէր, որ ստեղծվեց համապատասխան կառույց և իրավական ակտեր, որոնք խնդիր ունեին նաև բարձրացնելու բնակչության իրազեկման, պատրաստվածության մակարդակը: Ընդունված օրենքի և որոշումների շրջանակներում ծավալվեցին ուսուցողական աշխատանքներ, որոնք սակայն ունեին հատվածային բնույթ, քանի որ չէին ընդգրկված ընդհանուր կրթական գործունեության համակարգում: Իհարկե աշխատանքները, որոնք կատարվել են բազմածավալ են, սակայն չմոռանանք, որ պատրաստվածությունը պահանջում է ամենօրյա աշխատանք, քանզի դրանից է կախված ամբողջական, հավաստի գիտելիքի, հմտության և կարողության լիարժեք տիրապետումը:  
II. Ծրագրի իրականացման քայլերը

4. Ոլորտի ընդհանուր նկարագիրը. Հայաստանի Հանրապետու​թյան կառավարության 1999 թվականի հունիսի 7-ի <<Երևանի տարածքում սեյսմիկ ռիսկի նվազեցման համալիր ծրագրի մասին>> N 392 որոշմամբ հավանության արժանացած պետական երկարաժամկետ համալիր ծրագրով նախատեսված է Երևան քաղաքում բնակչության իրազեկում և ուսուցում սեյսմիկ ռիսկի նվազեցման նպատակով: Սեյսմիկ պաշտպանության ոլորտում նախատեսվում է իրականացնել հետևյալ աշխատանքները՝
	Պետական և տեղական ինքնակառավարման մարմինների իրավասության ներքո մատուցվող ծառայությունների շրջանակի նկարագրության ամփոփ աղյուսակ

	Ծառայությունների շրջանակի նկարագրություն
	Ծրագրի իրականացման մասնակիցներ
	Արդյունքներ

	Դասախոսությունների անց​կացում, համապա​տաս​խան դիդակտիկ նյութերի, գրա​կանության հրատարա​կում, հեռուստահա​ղորդում​ների համար նյութերի տրա​մադ​րում, հոգեբանական պատ​րաստվածության նպատակով թրեյնինգների կազմա​կեր​պում, տարա​հան​ման վար​ժանքների կազմա​կերպում: 
	Հայաստանի Հանրապետու

թյան արտակարգ իրավիճակ​ների նախարարության սեյս​միկ պաշտպանության ազգա​յին ծառայություն համակարգի պետական ոչ առևտրային կազմակերպություններ, Հա​յաստանի Հանրապետության  գիտությունների ազգային ակա​դեմիա համակարգի ինս​տի​տուտներ, Հայաստանի Հան​րա​պետության կրթու​թյան և գիտության նախա​րարություն, Կրթության ազ​գային ինս​տիտուտ, բարձ​րագույն ու​սումնական հաս​տատու​թ​յուններ, Հայաստանի Հանրա​պետության արտա​կարգ իրավիճակների նախա​րա​րության Փրկարար ծառա​յություն, Հայաստանի Հանրա​պետության արտա​կարգ իրա​վիճակների նախարա​րու​թյան <<Ճգնաժամային կառավար​ման պետական ակադեմիա>> ՊՈԱԿ, <<Սթրես>> հոգեկան առողջության կենտրոն, Հայաստանի Հանրապե​տու​թյան առող​ջապահության նա​խա​րա​րության  բուժհիմ​նարկ​ներ, Երևան համայնքի են​թակա​յության առողջապա​հական ընկերություններ /հա​մա​​​ձայնությամբ/:
	Երևան քաղաքի սեյսմիկ ռիսկի նվազեցում. մասնավորապես տարբեր տարիքային խմբերի իրազեկված և ուսուցանված Երևան քաղաքի բնակչու-

թյուն համապատասխան սոցիալական, տարիքային խմբեր:


III. Ոլորտի նպատակներն ու գերակայությունները

5. Նպատակները. Երևան քաղաքում սեյսմիկ ռիսկի նվազեցման ծրագրի շրջանակներում բնակչության իրազեկության բարձրացում, սեյսմապաշտպանության վարքականոնների ուսուցում միջազգային ժամանակակից նորմերին համապատասխան, հոգեբանական պատրաստվածության ապահովում:

6. Գերակայությունները. Ստորև աղյուսակում ներկայացված գերակայությունները, սերտորեն կապված են առաջիկա երեք տարիների նպատակների հետ:
	Միջոցառման անվանումը
	Ակնկալվող արդյունքը
	Կատարո​ղը
	Համակատա​րո​ղը
	Ժամկե​տը
	Ֆինանսական ապա​հովումը
	Հղումը


	1
	2
	3
	4
	5
	6
	7

	1. Նախակրթա​րան​​նե​րում, դպ​րոց​​նե​րում, քոլեջնե​րում, ԲՈւՀ-երում եր​կ​րա​շարժի նը​կատ​​​մամբ պատ​րաս​տ​​վա​ծու​թյան ապա​հո​վում՝ սեյս​մա​​պաշտ​պա​նու​​թյան վարքա​կա​նո​ն​​​​ների իրա​զեկման միջոցով:
	Երևանի հան​րա​կրթական և հա​տուկ դպ​րոց​նե​րի ու​սուց​չական ան​ձ​նակազ​մի, դպ​րոց​ների, քոլեջ​ների, բարձրա​գույն ու​սումնա​կան հաս​տա​տու​թ​յունների սան​երի համար սեյ​ս​մապաշտ​պա​նու​թյան վար​քա​կա​նոն​ների ու​սուց​ման կազմա​կեր​​պում և անց​կա​ցում: 
	ՀՀ ԱԻՆ
	---------
	2013-2015
	Ֆինանսավո​րում չի պահանջ​​վում:
	Հայաստանի Հանրապետու​թյան կառա​վա​րության 1999 թվա​կանի հու​նիսի 7-ի <<Երևանի տա​րածքում սեյս​միկ ռիս​կի նվա​զեց​ման համա​լիր ծրագրի մա​սին>> N 392 որոշ​մամբ հա​վանության ար​ժանացած պե​տական երկա​րաժամ​կետ հա​մալիր ծրագիր,

Հայաստանի Հանրապետու​թյան նախա​գահի 2010 թվականի  օ​գոս​տոսի 28-ի <<Հայաստա​նի Հանրա​պե​տության սեյսմիկ ան​վտանգության համա​կարգի զար​գացման հա​յեցա​կար​գը հաստատելու մասին ՆԿ-140-Ն կարգադրություն:

	2. Սեյսմա​պաշ​տ​պա​նու​թյունը ու​սուցանող գրա​կա​նու​թյան և ձեռ​նարկ​ների լույս​ըն​ծայում, երկ​րաշարժից ա​ռաջ, ըն​թաց​​քում և հետո բնակ​չության գործողու​թյուն​ների վերաբերյալ ու​սում​​նական ծրագրերի մշա​կում և օգտա​գոր​ծում:
	Երևանի հան​րա​կրթական դպ​րոց​​ների զին​​ղե​կերի հա​մար մշակ​ված ծրա​գրե​րով սեյ​ս​​մա​պաշտ​պա​նու​թյան վար​քա​կանոն​նե​րի ու​սու​ց​ման կազ​​մա​կեր​պում և անց​կա​ցում:
	ՀՀ ԱԻՆ


	Կրթու​թյան ազգա​յին ինս​տի​​​-

տուտ
	2013 -2015
	ՀՀ պետա-կան բյուջե, օրենքով չարգել-ված այլ միջոցներ:
	

	3. Հիվանդանոցներում, բուժկան​խար​գելիչ կազ​մա​կեր​պու​թյուն​նե​րում, այլ  կազ​մակեր​պու​թյուն​ներում ղեկա​վար պաշտոն​յա​նե​րի, բուժ​սպա​սա​ր​​կող անձնա​կազ​մի, աշխատողների ու​​սուցման կազ​մա​կեր​​պում և անցկա​ցում:


	Երևանի քա​ղա​​քա​պետա​րա​նի ավա​գա​նու և աշ​խա​տա​կազ​մի ղե​կավար​ների հա​մար դա​սա​խոսու​թյան կազմա​կեր​​պում <<Տեղա​կան ինք​նա​կա​ռա​​վարման մար​մինների գործե​լա​կերպը ուժեղ երկ​րա​շարժերի ժա​մա​նակ>> թեմա​յով:
	ՀՀ  ԱԻՆ
	------
	2014-2015
	Ֆինանսա​վորում չի պա​հանջ​վում:
	

	4. Հոգեբանա​կան թրեյ​նինգների, սեմինար​նե​րի իրա​կանացում եր​կրա​շարժի նկատմամբ հո​գե​բանական պատ​​րաստվա​ծու​թյան համար:
	Երկրաշարժի նկատ​մամբ հո​գե​բա​նա​կան պատ​րաս​տ​​վածութ​յան հե​տազո​տու​թյուն​ներ. Բնակչության տար​բեր սո​ցիալ-հոգե​​բա​նական խմ​բե​րում հոգե​բա​նա​​կան թես​​տե​​րի, հար​ցում​​ների անց​կա​ցում:
	ՀՀ  ԱԻՆ
	---------
	2014-2015
	ՀՀ պետա-կան բյուջե, օրենքով չարգել-ված այլ միջոցներ:
	

	5.  Զանգվա​ծա​յին լրատվական միջոց​նե​րում սեյս​միկ ռիսկի նվա​զեց​ման միջոցա​ռում​նե​րը լուսաբանող նյու​թերի հրապա​րա​կում և հեռուստա​ռադիո​հաղոր​դում​ների կազմա​կեր​պում մասնա​վորա​պես նախատես​ված հատուկ կարիքա​վոր մարդ​կանց, թո​շա​կա​ռուների, տը​նա​​յին տնտե​սու​հիների ուսուցան​մանը :
	Ուսումնական կենտրոնի ստեղծում:


	ՀՀ  ԱԻՆ
	--------
	2014-2015
	ՀՀ պետա-կան բյուջե, օրենքով չարգել-ված այլ միջոցներ:
	


III.  Ծրագրի իրականացման դեպքում սպասվող արդյունքները

7. Ծրագրի իրականացումը հնարավորություն կտա զգալիորեն բարձրացնել ազգաբնակչության սեյսմիկ պաշտպանվածության մակարդակը: Տարբեր տարիքային խմբերի իրազեկված և ուսուցանված Երևան քաղաքի բնակչությունը հոգեբանորեն և ֆիզիկապես պատրաստ կլինի դիմակայել ուժեղ երկրաշարժերին:

IV. Ծրագրի շահառուները

8. Երևան քաղաքի բնակչությունը՝

1) Մանկապարտեզի սաները

2) Դպրոցականները
3) Հատուկ կարիքավոր դպրոցականները ( ֆիզիկական, մտավոր արատներով դպրոցականներ)
4) Ուսանողները

5) Մանկավարժները

6) Հիվանդանոցների և բուժ կանխարգելիչ կազմակերպությունների աշխատողները
7) Երևանի քաղաքապետարանի ավագանու և աշխատակազմի ղեկավար աշխատողները՝ համաձայն «Երևան քաղաքում տեղական ինքնակառավարման մասին» ՀՀ օրենքի պահանջի
8) Պետական կառավարման մարմինների ղեկավար աշխատողները

9) Մասնագետները, որոնք աշխատում են աղետների կարգավորման ասպարեզում
V. Ծրագրի նախահաշիվ
9. Ծրագրի իրականացումը նախատեսվում է կազմակերպել ՀՀ ԱԻՆ համապատասխան ուսումնական կենտրոնում: Ծրագրի աշխատանքները ապահովելու համար անհրաժեշտ պայմանները ներկայացվում են` համաձայն աղյուսակ 1-ի` աշխատավարձի ֆոնդը, համաձայն աղյուսակ 2-ի` անհրաժեշտ ֆինանսական միջոցները և սարքավորումները:
Աղյուսակ 1. Աշխատավարձի ֆոնդ

	Ծրագրի կատարողները (մասնագետները)
	Աշխատավարձը հազար դրամ

	Ծրագրի ղեկավար (1 մասնագետ)

(36 ամիս) x (1 մարդ) x (100000 դրամ)
	3600,0

	Գլխավոր մասնագետներ (3 մասնագետներ)

(36 ամիս) x (3 մարդ) x (80000 դրամ)
	8640,0

	Առաջատար մասնագետներ(2 մասնագետ)

(36 ամիս) x (2 մարդ) x (70000դրամ)
	5040,0

	Առաջին կարգի մասնագետներ (2 մասնագետ)

(36 ամիս) x (2 մարդ) x (50000)
	3600,0

	Տեխնիկներ(2 մասնագետ)

(36 ամիս) x (2 մարդ) x (40000)
	2880,0

	Ընդամենը աշխատավարձի ֆոնդ
	23760,0


Աղյուսակ 2. Անհրաժեշտ ուսուցողական նյութերի տպագրման, բազմացման, սարքերի ու սարքավորումների համար պահանջվող գումարը.

	Ուսուցողական նյութերի, սարքերի ու սարքավորումների անվանումը
	Արժեքը հազար դրամով

	Ուսուցման համար անհրաժեշտ նյութեր, պարագաներ և միջոցներ՝
	

	<<Երկրաշարժ>> գրքի վերահրատարակում
	400 հատ x 600=240,0

	Պաստառների տպագրում, բազմացում
	10000 հատ x 600=6000,0

	Բուկլետների տպագրում, բազմացում
	5000 հատ x 250 =1250,0

	Համակարգիչ Pentium IV
	6 x 270000

=1620,0

	Դյուրակիր համակարգիչ (Notebook)
	450,0

	Տեսախցիկ
	350,0

	Գունավոր տպիչ
	130,0

	Տպիչ սովորական
	70,0

	Պատճենահան
	90,0

	Ծրիչ
	171,0

	Պրոյեկտոր
	450,0

	Խոսաձայնագրիչ
	60,0

	Թվային ֆոտոխցիկ
	240,0

	Համակարգչային պարագաներ (դինամիկներ, ականջակալներ, կրիչներ (flash) և այլն)
	120,0

	Գրասենյակային պարագաներ
	500,0

	Գրենական պիտույքներ
	120,0

	Հարցաթերթիկների, թեստերի բազմացում/30000/4էջ՝ 120000
	1094,4

	Երեխաների հետ տարվող հոգեբանական աշխատանքների համար ալբոմ/ 5000
	760,0

	Ուսուցման համար նախատեսված ֆլանելի գրատախտակների ձեռք բերում/30 հատ կոմպլ.
	95,0

	Հոգեբանական աշխատանքների և ուսուցողական նյութերի ձևավորումների համար անհրաժեշտ նկարչական և այլ նյութեր (վրձիններ, ջրաներկ, գուաշ, գունավոր թուղթ, գունավոր մատիտներ, սոսինձ, կպչուն ժապավեն և այլն)
	190,0 

	Համակարգչային թուղթ (A-4 ֆորմատ), 100տուփ

Ստվարաթուղթ (A-1 ֆորմատ), 300 հատ

Գծագրական թուղթ (A-1 ֆորմատ) 300 հատ
	285,0

	Տրանսպորտային և այլ չնախատեսված ծախսեր
	1440,0

	Ընդամենը սարքերի ու սարքավորումների արժեքը
	15725,4


10. Ընդամենը ծրագրի իրականացման համար անհրաժեշտ է 39485400 դրամ

(երեսունինը միլիոն չորս հարյուր ութսունհինգ հազար չորս հարյուր):
11. Ֆինանսական պահանջների ամփոփում 2013-2015թթ. ժամանակահատվածի համար ներկայացված է աղյուսակ 3-ում:
Աղյուսակ 3. 
	
	2013թ.
(հազար դրամ​ներով)
	2014թ. (հազար դրամներով)
	2015թ. (հազար դրամներով)

	1. Ուսուցողական նյութերի տպագրում և բազմացում, սեյսմապաշտպանությանն ուղղված միջոցառումների ապահովում:
	17742,7
	
	

	2. Բնակչության սեյսմիկ պաշտպանությանն ուղղված միջոցառումների կատարման ապահովում:
	
	9900,0
	

	3. Սեյսմապաշտպանությանն ուղղված միջոցառումների ապահովման նպատակով ուսումնական կենտրոնի ստեղծում: 
	
	
	11842,7

	Ընդամենը
	39485,4

